ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ֆինանսների նախարարություն
	11.02.2026թ.
N 01/9-2/2766

	Նախագծի հիմնավորման համաձայն, 2026թ. Հայաստանը հյուրընկալելու է ՄԱԿ-ի «Կենսաբանական բազմազանության մասին» կոնվենցիայի Կողմերի 17-րդ համաժողովը (COP17), որի նախապատրաստությունը պահանջում է շրջակա միջավայրի նախարարության (այսուհետ Նախարարություն) թվով 61 աշխատակիցների ակտիվ մասնակցություն ավելի քան 22 միջազգային բնապահպանական միջոցառումներին և հանդիպումներին (գործուղման օրեր՝ 137 օր)՝ փորձի փոխանակման, տեխնիկական կարողությունների զարգացման, COP17-ի հաջողության ապահովման, պատշաճ նախապատրաստության և կազմակերպման համար։
Մինչդեռ նշենք, որ բացահայտված չէ յուրաքանչյուր միջոցառման մասով նախարարության գործողությունների և COP17-ի նախապատրաստման հետ փոխկապվածությունը (մասնավորապես՝ ՄԱԿ Կանանց կարգավիճակի հանձնաժողովի 70-րդ նստաշրջան (12 օր), Հանցավորության դեմ պայքարի 15-րդ գլոբալ կոնգրես (6 օր), աշխատանքային այց Կանադա, Նորվեգիա (10 օր)):
	Պարզաբանում։
ՀՀ Արտաքին գործերի նախարարությունը տրամադրել է 2026  թվականի  ընթացքում միջազգային հարթակներում COP17-ի նախագահության միջոցառումների նախնական ցանկը (կցվում է), որոնց մասնակցությունն անհրաժեշտ է  COP17-ի հաջողության ապահովման, պատշաճ նախապատրաստության և կազմակերպման համար։
Նյու Յորքում 2026 թվականի մարտի 9-20 կայանալիք ՄԱԿ-ի «Կանանց կարգավիճակի հանձնաժողովի 70-րդ նստաշրջանի» շրջանկներում նախատեսվում է  կենսաբանական բազմազանության ոլորտում կանանց դերի վերաբերյալ հարակից միջոցառման կազմակերպում (COP17-ի ՀՀ նախագահության միջոցառումների շրջանակներում):
Աբու Դաբիում 2026  թվականի ապրիլի 25-30 կայանալիք  «Հանցավորության դեմ պայքարի 15-րդ գլոբալ կոնգրեսի» շրջանակներում նախատեսվում է  COP17-ի նախագահության հարակից միջոցառման անցկացում՝ շրջակա միջավայրի դեմ հանցագործությունների թեմայով:
Մոնրեալ (Կանադա) 2026 թվականի մարտին նախատեսվող (COP17 ՀՀ նախագահության պատվիրակության)  այցի նպատակն է այցելել ՄԱԿ-ի «Կենսաբանականա բազմազանության մասին» կոնվենցիայի քարտուղարություն, քննարկելու COP17-ի  բովանդակային և տեխնիկական նախապատրաստական աշխատանքները։ 
Օսլո (Նորվեգիա) 2026 թվականի ապրիին նախատեսվող այցի նպատակն է քննարկել 2025 թվականի սեպտեմբերի 25-ին Նյու Յորքում «Հայաստանի Հանրապետության շրջակա միջավայրի նախարարության և Նորվեգիայի Թագավորության կլիմայի և շրջակա միջավայրի նախարարության միջև ստորագրված շրջակա միջավայրի պահպանության ոլորտում համագործակցության մասին» փոխըմբռնման հուշագրով նախատեսված գործողությունների համատեղ իրականացման հնարավորությունները, այդ թվում նաև՝ նորվեգական կողմի հնարավոր աջակցությունը COP17-ի նախապատրաստման և կազմակերպման հարցում։

	ՀՀ 2026թ. պետական բյուջեով նախատեսված «1071» ծրագրի «11005. Կենսաբազմազանության մասին կոնվենցիայի կողմերի 17-րդ համաժողովի (COP17) կազմակերպում և անցկացում» միջոցառման գծով նախատեսվել է 1.0 մլրդ դրամ:
Նկատի ունենալով, որ Նախագծի շրջանակներում նախատեսվող արտասահմանյան գործուղումների մի մասը պայմանավորված է COP17-ի նախապատրաստական աշխատանքներով՝ առաջարկում ենք նախ բացահայտել նմանատիպ գործուղումների շրջանակը և նշված գործուղումների ծախսերի ֆինանսավորումը դիտարկել պետական բյուջեով COP17-ի համար նախատեսված գումարի շրջանակներում՝ վերաբաշխումների միջոցով։
	Չի ընդունվել։
Ըստ նախնական գնահատականների «1071» ծրագրի «11005. Կենսաբազմազանության մասին կոնվենցիայի կողմերի 17-րդ համաժողովի (COP17) կազմակերպում և անցկացում» միջոցառման գծով նախատեսված 1.0 մլրդ դրամին ևս ավելացվելու են լրացուցիչ ֆինանսական միջոցներ COP17 համաժողովը ողջ ծավալով և պատշաճ կազմակերպելու համար։ Հաշվի առնելով այս հանգամանքը՝ նպատակահարմար չէ միևնույն միջոցառման մեջ պարբերաբար փոփոխությունների կատարումը՝ հաշվի առնելով նաև, որ լրացուցիչ ֆինանսական միջոցների տրամադրման աղբյուրը երկու դեպքում էլ Կառավարության պահուստային ֆոնդի միջոցներից են։

	Նախագծի փաթեթով ներկայացված արտասահմանյան գործուղումների գծով 2026թ. կանխատեսվող ծախսերի հաշվարկում առաջարկում ենք վերանայել դեպի ԱՄՆ (Նյու-Յորք) գործուղման օրապահիկի և գիշերավարձի ծախսերը՝ վերջիններս համապատասխանեցնելով ՀՀ աշխատանքի և սոցիալական հարցերի նախարարության կայքէջում հրապարակված «Օտարերկրյա պետություններ գործուղվող աշխատողների գործուղման ծախսերի չափերի ցանկ»-ին:
	Չի ընդունվել։
Հաշվարկված գումարը համապատասխանում է ՀՀ աշխատանքի և սոցիալական հարցերի նախարարության կայքէջում հրապարակված «Օտարերկրյա պետություններ գործուղվող աշխատողների գործուղման ծախսերի չափերի ցանկ»-ի 204-րդ կետով ԱՄՆ, Նյու Յորք նախատեսված գումարներին։

	Առաջարկում ենք կատարել հետևյալ խմբագրական բնույթի փոփոխությունները.
- Նախագծի 1-ին և 2-րդ հավելվածները ներկայացնել մեկ հավելվածով, 
- Նախագծից հանել հավելված 3-ը,
[bookmark: _GoBack]- Նախագծի հավելված 4-ի վերնագիրը շարադրել հետևյալ խմբագրությամբ. «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքի N 1 հավելվածի N2 աղյուսակում կատարվող վերաբաշխումը և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման N 5 հավելվածի N 1 աղյուսակում կատարվող փոփոխությունները»,
- Նախագծի բոլոր հավելվածների վերևի աջ անկյունում առաջարկում ենք լրացնել առաձին տող հետևյալ բովանդակությամբ «Ցուցանիշների փոփոխությունը (ավելացումները նշված են դրական նշանով, իսկ նվազեցումները՝ փակագծերում)»:
	Ընդունվել է։
Համապատասխան  փոփոխությունները կատարվել են։








